МОНГОЛ УЛСЫН ШҮҮХИЙН ТУХАЙ ХУУЛИЙН НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ҮНЭЛГЭЭНИЙ ТАЙЛАН 

НЭГ. НИЙТЛЭГ ҮНДЭСЛЭЛ
Улсын Их Хурлын гишүүн ..... нарын санаачлан боловсруулсан Монгол Улсын Шүүхийн тухай хуулийн нэмэлт, өөрчлөлт оруулах тухай хуулийн төсөл /цаашид “Хуулийн төсөл” гэх/-д  Хууль тогтоомжийн тухай хуулийн 17 дугаар зүйлд заасны дагуу дүн шинжилгээ хийх, үр нөлөөг тооцож, давхардал, хийдэл, зөрчлийг арилгах, хуулийн зүйл, заалтыг ойлгомжтой, хэрэгжих боломжтой байдлаар боловсруулах, улмаар хуулийн төслийн чанарыг сайжруулахад зөвлөмж өгөх зорилгоор хийлээ. 
Үнэлгээ хийхээр сонгож авсан хуулийн төсөл нь Хууль тогтоомжийн тухай хуулийн 24 дүгээр зүйл болох Хуульд өөрчлөлт оруулах хуулийн төсөл[footnoteRef:1] байх ба тус зүйлийн 24.5.3-т заасан “хуульд өөрчлөлт оруулах тухай” төрөлд багтах хуулийн төсөл хэлбэрээр боловсруулагдсан бөгөөд хуулийн төслийн үр нөлөөг үнэлэх ажиллагааг Засгийн газрын 2016 оны 59 дүгээр тогтоолын[footnoteRef:2] 3 дугаар хавсралтаар батлагдсан “Хууль тогтоомжийн төслийн үр нөлөөг үнэлэх аргачлал”-ын 1 дүгээр зүйлийн 4-д заасны дагуу дараах үе шаттайгаар хийсэн. Үүнд: [1:  Хууль тогтоомжийн тухай хууль/шинэчилсэн найруулга/ 2015 оны 5 дугаар сарын 29-ний өдөр]  [2:  Засгийн газрын 2016 оны 01 дүгээр сарын 25-ны өдрийн 59 дүгээр тогтоолоор батлагдсан.] 

· Шалгуур үзүүлэлтийг сонгох;
· Хуулийн төслөөс үр нөлөө тооцох хэсгээ тогтоох;
· Урьдчилан сонгосон шалгуур үзүүлэлтэд тохирох шалгах хэрэгслийн дагуу үр нөлөөг тооцох;
· Үр дүнг үнэлэх, зөвлөмж өгөх гэсэн үе шатыг баримтлан гүйцэтгэлээ.
ХОЁР. ХУУЛИЙН ТӨСЛИЙН ҮР НӨЛӨӨГ ҮНЭЛЭХ ШАЛГУУР ҮЗҮҮЛЭЛТИЙГ СОНГОСОН БАЙДАЛ, ҮНДЭСЛЭЛ
Тус үнэлгээний ажлыг хийж гүйцэтгэхдээ хуулийн төслийн зорилго, хамрах хүрээ, зохицуулах асуудалтай уялдуулан, аргачлалд заасны дагуу 6 шалгуур үзүүлэлтээс 3 шалгуур үзүүлэлтийг сонголоо. Үүнд:
· Зорилгод хүрэх байдал 			
· Ойлгомжтой байдал 
· Харилцан уялдаа зэрэг болно.		
“Зорилгод хүрэх байдал” гэсэн шалгуур үзүүлэлтийн хүрээнд хуулийн төслийн зохицуулалт  нь хуулийн төслийг боловсруулах болсон үндэслэл, шаардлагад нийцсэн эсэх, мөн түүнийг тодорхой илэрхийлж чадахуйц зохицуулалтын хувилбарыг агуулсан эсэхийг тогтоох зорилгоор тус шалгуур үзүүлэлтийг сонгов. 

 “Ойлгомжтой байдал” гэсэн шалгуур үзүүлэлтийг хуулийн төсөл нь анхдагч хуулийн төсөл тул түүнийг хэрэглэх, хэрэгжүүлэх этгээдүүдийн хувьд болон хэл зүй, найруулгын хувьд ойлгомжтой боловсруулагдсан эсэхийг Хууль тогтоомжийн тухай хууль, Засгийн газрын 2016 оны 1 дүгээр сарын 25-ны өдрийн 59 дүгээр тогтоолын 2 дугаар хавсралтаар баталсан “Хууль тогтоомжийн төсөл боловсруулах аргачлал”-д заасан шаардлагыг хангасан эсэхийг шалгах үүднээс үнэлэхийг зорьж сонголоо. 
 “Харилцан уялдаа” гэсэн шалгуур үзүүлэлтийн хүрээнд хуулийн төсөл нь хуульд нэмэлт оруулах төсөл тул хүчин төгөлдөр үйлчилж байгаа хуульд болон хуулийн төслийн зүйл, заалт өөр хоорондоо нийцсэн эсэх, хуулийн давхардал, хийдэл, зөрчлийг шалган тогтоож, улмаар хуулийн төслийн чанарыг сайжруулах үүднээс хуулийн төслийг бүхэлд нь Аргачлалын 4.10-т заасан стандарт асуултуудад хариулах замаар үнэлэхээр сонгосон болно.
ГУРАВ. ХУУЛИЙН ТӨСЛӨӨС ҮР НӨЛӨӨГ ҮНЭЛЭХ ХЭСГИЙГ ТОГТООСОН БАЙДАЛ
“Зорилгод хүрэх байдал” гэсэн шалгуур үзүүлэлтийн хүрээнд хуулийн төслийн үзэл баримтлалд тусгасан хуулийн төсөл боловсруулах болсон үндэслэл, хэрэгцээ шаардлагад хуулийн төслийн зорилго, зорилт, зохицуулалтууд нь нийцэж байгаа эсэхэд дүн шинжилгээ хийх үүднээс хуулийн төслийн үзэл баримтлалтай танилцаж, үзэл баримтлал болон хуулийн төслийн зорилго, түүнийг хангахад чиглэсэн зохицуулалтуудыг харьцуулах байдлаар дүн шинжилгээ хийв. Шалгуур үзүүлэлтийн хүрээнд хуулийн төслийн 1,3,4 дүгээр зүйлд заасанд  үнэлгээ хийхээр  сонгож авлаа.
“Ойлгомжтой байдал” гэсэн шалгуур үзүүлэлтийн хүрээнд хуулийн төсөл нь боловсруулалтын хувьд Хууль тогтоомжийн тухай хууль, Хууль тогтоомжийн төсөл боловсруулах аргачлалд заасан шаардлагыг хангасан эсэхийг, түүнчлэн  хэрэглэх, хэрэгжүүлэх этгээдүүд хуулийг ойлгож хэрэглэх, хэрэгжүүлэх боломжтой байдлаар боловсруулагдсан эсэхийг шалгахын тулд хуулийн төслийг бүхэлд нь сонгон авлаа. 
/Хуулийн төсөл 2 зүйлтэй./
 “Харилцан уялдаа” гэсэн шалгуур үзүүлэлтийн хүрээнд хуулийн төслийг аргачлалд тусгасан хуулийн төслийн үр нөлөөг үнэлэх стандарт асуултуудад хариулах замаар уялдаа холбоог шалгах үүднээс хуулийн төслийг бүхэлд нь авч үзэхээр тооцлоо.
 /Хуулийн төсөл 2 зүйлтэй./
ДӨРӨВ.УРЬДЧИЛАН СОНГОСОН ШАЛГУУР ҮЗҮҮЛЭЛТЭД ТОХИРОХ ШАЛГАХ ХЭРЭГСЛИЙН ДАГУУ ХУУЛИЙН ТӨСЛИЙН ҮР НӨЛӨӨГ ҮНЭЛСЭН БАЙДАЛ
Өмнөх үе шатуудад хуулийн төслийн үр нөлөөг үнэлэх шалгуур үзүүлэлтийг сонгож, үр нөлөөг үнэлэх хэсгээ тогтоосон тул тэдгээрт тохирох шалгах хэрэгслийг дараах байдлаар авч үзэв. 


	Д/д
	Шалгуур үзүүлэлт
	Үр нөлөөг үнэлэх хэсэг
	Тохирох шалгах хэрэгсэл

	1
	Зорилгод хүрэх байдал
	Хуулийн төслийн 1 дүгээр зүйл
	Зорилгод дүн шинжилгээ хийх

	2
	Ойлгомжтой байдал
	Хуулийн төсөл бүхэлдээ
	Хууль тогтоомжийн тухай хуулийн 29, 30 дугаар зүйлд заасан шаардлагыг хангасан эсэх, Хууль тогтоомжийн төсөл боловсруулах аргачлалыг баримталсан эсэхийг шалгах байдлаар ойлгомжтой байдлыг шалгах. 

	3
	Харилцан уялдаа
	Хуулийн төсөл бүхэлдээ
	Аргачлалын 4.10-т заасан стандарт асуултад хариулах замаар хуулийн төслийн уялдаа холбоог шалгах



 Дээрх урьдчилан сонгосон шалгуур үзүүлэлтэд тохирсон шалгах хэрэгслийн дагуу хуулийн төслийн үр нөлөөг дараахь байдлаар үнэллээ.
“Зорилгод хүрэх байдал” шалгуур үзүүлэлтийн хүрээнд хийсэн үнэлгээ:
Хуулийн төслийн гол зорилго нь шүүгчид нэр дэвшигчийн хууль зүйн мэдлэг, чадварыг бодитой, шударга, ил тод үнэлэх, мөн шүүхийн хараат бус байдалд олон нийтийн итгэлийг нэмэгдүүлэхад чиглэж байна. Үүний хүрээнд зорилгод хүрэх байдлыг дараах байдлаар үнэлж болох юм:
Хуульчлагдсан механизм бий болгох:
Одоогийн байдлаар “хөндлөнгийн байдлаар үнэлэх” зарчим зөвхөн зарчмын түвшинд байгаа нь практикт хэрэгжихэд хүндрэл учруулдаг. Төслийн шинэ зохицуулалт хөндлөнгийн, хараат бус шинжээчийг хуульчилж оруулснаар энэхүү эрх зүйн зайлшгүй механизм бий болж байна. Үнэлгээ: Байдалд нийцсэн, зорилгод хүрэх магадлал өндөр.
Шударга, олон талт үнэлгээний баталгаажуулалт:
Шалгалт авах болон үнэлэх процессыг тусгаарлаж, олон шинжээч оролцуулах зохицуулалт нь нэг этгээдийн субьектив үнэлгээ давамгайлах эрсдэлийг бууруулна. Үнэлгээ: Зорилгод нийцсэн, үнэлгээний чанарыг сайжруулна.
Ил тод байдал, олон нийтийн итгэл:
Шинжээчдийг урьдчилан олон нийтэд зарлах, урилгыг ил тод явуулах зохицуулалт нь шалгалтын ил тод байдлыг хангана. Энэ нь олон нийтийн итгэл нэмэгдүүлэхэд шууд нөлөөлнө. Үнэлгээ: Зорилгод бүрэн нийцсэн.
Олон улсын туршлагатай нийцэх байдал:
Төсөлд тусгасан хөндлөнгийн, олон гишүүнтэй үнэлгээний зохицуулалт нь Их Британи, Герман, Франц, АНУ, БНСУ-ын туршлагатай нийцсэн бөгөөд шүүхийн хараат бус байдлыг бэхжүүлэхэд эерэг нөлөө үзүүлнэ. Үнэлгээ: Олон улсын жишигт нийцсэн, зорилгод хүрэхэд өндөр хувьтай.
Мэргэшсэн хүний нөөц ашиглах боломж:
Хөндлөнгийн шинжээчдэд урамшуулал олгох зохицуулалт нь мэргэшсэн, туршлагатай хуульчдыг татах боломжийг нэмэгдүүлнэ. Энэ нь үнэлгээний бодитой байдал, чанарыг дээшлүүлнэ. Үнэлгээ: Зорилгод хүрэх боломж өндөр.
Дүгнэлт:
Төслийн зохицуулалт нь тухайн зорилгодоо бүрэн нийцсэн гэж үнэлэгдэж байна. Шүүгчийн нэр дэвшигчийг үнэлэх ажиллагааны шударга байдал, ил тод байдал, олон нийтийн итгэл, шүүхийн хараат бус байдлыг бэхжүүлэх гол зорилгыг хангах чадвартай. Практикт хэрэгжүүлэхэд хөндлөнгийн, хараат бус шинжээчдийн оролцоог хуульчилснаар энэхүү зорилт бүрэн биелэгдэх боломжтой. 
“Ойлгомжтой байдлыг судлах” шалгуур үзүүлэлтийн хүрээнд хийсэн үнэлгээ:
Энэхүү шалгах хэрэгслийн дагуу хуулийн төслийг бүхэлд нь Хууль тогтоомжийн тухай хуулийн 29 дүгээр зүйлд заасан хууль тогтоомжийн төслийн эх бичвэрийн агуулгад тавих нийтлэг шаардлага, 30 дугаар зүйлд заасан хуулийн төслийн хэл зүй, найруулгад тавих нийтлэг шаардлагад нийцүүлэн боловсруулсан эсэхийг дараахь асуултад хариулт өгөх замаар шалгалаа. Үүнд:
Хууль тогтоомжийн тухай хуулийн 29 дүгээр зүйлд заасан Хуулийн төслийн эх бичвэрийн агуулгад тавих нийтлэг шаардлага:
	        №
	Хууль тогтоомжийн тухай хуулийн зохицуулалт
	Шаардлага хангасан эсэх

	1. 
	29.1.1.Монгол Улсын Үндсэн хууль, Монгол Улсын олон улсын гэрээнд нийцсэн, бусад хууль, үндэсний аюулгүй байдлын үзэл баримтлалтай уялдсан байх;
	Шаардлага хангасан.


	2. 
	29.1.2.тухайн хуулиар зохицуулах нийгмийн харилцаанд хамаарах асуудлыг бүрэн тусгасан байх;
	Шаардлага хангасан.

	3. 
	29.1.3.тухайн хуулиар зохицуулах нийгмийн харилцааны хүрээнээс хальсан асуудлыг тусгахгүй байх;
	Шаардлага хангасан.

	4. 
	29.1.4.тухайн хуулиар зохицуулах нийгмийн харилцаанд үл хамаарах хуульд нэмэлт, өөрчлөлт оруулах буюу хүчингүй болсонд тооцох тухай заалт тусгахгүй байх;
	Шаардлага хангасан.

	5. 
	29.1.5.зүйл, хэсэг, заалт нь хоорондоо зөрчилгүй байх;
	Зөрчилгүй.  

	6. 
	29.1.6.хэм хэмжээ тогтоогоогүй, тунхагласан шинжтэй буюу нэг удаа хэрэгжүүлэх заалт тусгахгүй байх;
	Шаардлага хангасан. 

	7. 
	29.1.7.бусад хуулийн заалтыг давхардуулан заахгүйгээр шаардлагатай бол түүнийг эш татах, энэ тохиолдолд эшлэлийг тодорхой хийж, хуулийн нэр болон хэвлэн нийтэлсэн албан ёсны эх сурвалжийг бүрэн гүйцэд заасан байх;
	Шаардлага хангасан.

	8. 
	29.1.8.тухайн хуулиар зохицуулах нийгмийн харилцаа, хуулийн үйлчлэх хүрээ, эрх зүйн харилцаанд оролцогч хүн, хуулийн этгээдийн эрх, үүрэг, зохицуулалтад удирдлага болгох, харгалзан үзэх нөхцөл байдал, нийтийн эрх зүйн этгээдийн чиг үүрэг, эрх хэмжээ, тэдгээрийг биелүүлэх журам;
	Шаардлага хангасан.

	9. 
	29.1.9.шаардлагатай тохиолдолд эрх зүйн хэм хэмжээг зөрчсөн этгээдэд хүлээлгэх хариуцлагын төрөл, хэмжээ, хуулийн хүчин төгөлдөр болох хугацаа, хууль буцаан хэрэглэх тухай заалт, хуулийг дагаж мөрдөх журмын зохицуулалт, бусад хуулийн зүйл, заалтыг хүчингүй болсонд тооцох, хасах заалт;
	 Шаардлагагүй.

	10. 
	29.1.10.шаардлагатай тохиолдолд бусад хуульд нэмэлт, өөрчлөлт оруулах болон хууль хүчингүй болсонд тооцох тухай дагалдах хуулийн төслийг боловсруулсан байх;
	Шаардлагагүй.

	11. 
	29.1.11.хуулийн төсөл нь хуулийн зорилго гэсэн зүйлтэй байж болох бөгөөд зорилгод тус хуулиар хангахаар зорьж байгаа иргэний үндсэн эрх, бэхжүүлэх үндсэн зарчим, хүрэх үр дүнг тусгана.
	 Шаардлагагүй.



Хууль тогтоомжийн тухай хуулийн 30 дугаар зүйлд заасан Хуулийн төслийн хэл зүй, найруулгад тавих нийтлэг шаардлага

	№
	Хууль тогтоомжийн тухай хуулийн зохицуулалт
	Шаардлага хангасан эсэх

	1.
	30.1.1.Монгол Улсын Үндсэн хууль, бусад хуульд хэрэглэсэн нэр томьёог хэрэглэх;
	Шаардлага хангасан.

	2.
	30.1.2.нэг нэр томьёогоор өөр өөр ойлголтыг илэрхийлэхгүй байх;
	Шаардлага хангасан. 

	3.
	30.1.3.үг хэллэгийг монгол хэл бичгийн дүрэмд нийцүүлэн хоёрдмол утгагүй товч, тодорхой, ойлгоход хялбараар бичих;
	Шаардлага хангасан.

	4.
	30.1.4.хүч оруулсан нэр томьёо хэрэглэхгүй байх;
	Шаардлага хангасан 

	5.
	30.1.5.жинхэнэ нэрийг ганц тоон дээр хэрэглэх.
	Шаардлага хангасан 


 
 “Хуулийн төслийн уялдаа холбоог шалгах” шалгуур үзүүлэлтийн хүрээнд хийсэн үнэлгээ:
Хууль тогтоомжийн төслийн үр нөлөө үнэлэх аргачлалд заасан дараах стандарт асуултад хариулах замаар хуулийн төслийн уялдаа холбоог бүхэлд нь шалгахыг зорилоо.  Үүнд: 
	Д/д
	Асуулт
	Хариулт буюу дүн шинжилгээ

	
1
	Хуулийн төслийн зохицуулалт тухайн хуулийн зорилттой нийцэж байгаа эсэх;
	Нийцэж байгаа 

	2
	хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх;

	Шаардлага хангасан. 

	3
	хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх;
	Нийцэж байгаа.
 

	5
	хуулийн төслийн зүйл, заалт тухайн хуулийн төслийн болон бусад хуулийн заалттай давхардсан эсэх;
	Давхардсан зүйлгүй. 

	6
	хуулийн төсөлд шаардлагатай зохицуулалтыг орхигдуулсан эсэх;
	Үгүй.

	7
	хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх;
	Үгүй.

	8
	төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх;
	Үгүй.

	9
	татварын хуулиас бусад хуулийн төсөлд албан татвар, төлбөр, хураамж тогтоосон эсэх;
	Хуулийн төсөлд татвар, төлбөр хураамжийн асуудал тусгагдаагүй. 

	10
	тухайн хуулийн төсөлд тусгасан тусгай зөвшөөрөлтэй холбоотой зохицуулалтыг Аж ахуйн үйл ажиллагааны тусгай зөвшөөрлийн тухай хуульд тусгасан эсэх;
	Хуулийн төсөлд аж ахуйн үйл ажиллагааны тусгай зөвшөөрөлтэй холбоотой зохицуулалт тусгагдаагүй.

	11
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгасан эсэх;
	Үгүй.

	12
	хуулийн төслийн зүйл, заалт жендэрийн эрх тэгш байдлыг хангасан эсэх;
	Хуулийн төсөл нь жендерийн эрх тэгш байдлын асуудлыг хөндөөгүй. 

	13
	хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх;
	Үгүй.

	14
	хуулийн төсөлд авлига, хүнд суртлыг бий болгоход чиглэсэн заалт тусгагдсан эсэх;
	Үгүй.

	15
	хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх.
	Хуулийн төсөлд хориглосон хэм хэмжээ тусгаагүй тул шаардлагагүй.


 
ТАВ.ҮР ДҮНГ ҮНЭЛЖ, ЗӨВЛӨМЖ ӨГСӨН БАЙДАЛ
 Хуулийн төслийн үр дүнгийн үнэлгээ:
Шударга, ил тод үнэлгээний баталгаажуулалт
Хуулийн төсөлд шүүгчид нэр дэвшигчийн хууль зүйн мэдлэг, чадварыг хөндлөнгийн, хараат бус шинжээчээр үнэлэх зохицуулалт орсон нь үнэлгээний чанарыг дээшлүүлэх, нэг этгээдийн субьектив нөлөөг бууруулах ач холбогдолтой. Энэ нь сонгон шалгаруулалтын ил тод байдал, шударга байдлыг хангаж, шүүхийн нэр хүндийг нэмэгдүүлэх үр дүнтэй.
Олон нийтийн итгэлийг нэмэгдүүлэх
Шинжээчдийн оролцоо, үнэлгээний процессын ил тод байдлыг хуульчилснаар олон нийтийн итгэл дээшилнэ. Иргэд шүүхийн шийдвэрийн шударга байдал, шүүгчийн мэргэшилд итгэлтэй болж, шүүхийн хараат бус байдлыг бодитоор мэдрэх нөхцөл бүрдэнэ.
Шүүх эрх мэдлийн хараат бус байдлыг бэхжүүлэх
Хөндлөнгийн шинжээч оролцуулах зохицуулалт нь шүүх эрх мэдлийг гүйцэтгэх засаглалаас хараат бус байлгах, шүүхийн бие даасан ажиллагааг дэмжих үр дүнтэй. Ингэснээр шүүхийн шийдвэр гаргах процессын утга учир, хараат бус байдал баталгаажина.
Мэргэшсэн хүний нөөцийг татах
Шинжээчдэд урамшуулал олгох зохицуулалт нь мэргэшсэн хуульч, шүүгчдийг үнэлгээнд оролцуулах боломж бий болгож, үнэлгээний чанар, бодитой байдалд эерэг нөлөө үзүүлнэ.
Олон улсын жишигт нийцсэн зохицуулалт
Хөндлөнгийн, олон гишүүнтэй үнэлгээ, ил тод, стандартчилсан шалгуур, олон эх сурвалжид тулгуурласан үнэлгээний зарчим нь Их Британи, Герман, Франц, БНСУ зэрэг орнуудын шүүхийн үнэлгээний туршлагатай нийцэж байна. Энэ нь Монгол Улсын шүүхийн сонгон шалгаруулалтын тогтолцоог олон улсын стандарттай нийцүүлэх эерэг үр дүнтэй.
Зөвлөмж:
Шинжээчдийн сонгон шалгаруулалтын ил тод байдал:
Шинжээчийг томилохдоо олон нийтэд ил тод зарлах, шалгалт авах салбарын мэргэшилтэй этгээдийг урилгаар оролцуулах зарчмыг баримтлах. Энэ нь ашиг сонирхлын зөрчлийг бууруулж, үнэлгээний бодитой байдлыг хангана.
Үнэлгээний стандарт, аргачлалыг баталгаажуулах:
Хөндлөнгийн шинжээчид үнэлгээ хийхдээ баримтлах стандартчилсан шалгуур, оноо өгөх аргачлалыг урьдчилан тогтоох. Ингэснээр үнэлгээний субьектив нөлөөг бууруулж, олон гишүүнтэй үнэлгээний дундаж аргаар бодитой үнэлэх боломжтой болно.
Шинжээчдийн ур чадвар, туршлагыг тогтоох:
Хөндлөнгийн шинжээчдэд тавигдах шаардлага, мэргэшлийн түвшинг тодорхой, ил тод зааж өгөх. Энэ нь үнэлгээний чанарыг нэмэгдүүлж, шүүгчийн нэр дэвшигчийн мэдлэг чадварыг бодитоор үнэлэх нөхцөлийг бүрдүүлнэ.
Үнэлгээний үр дүнг олон нийтэд тайлагнах механизм:
Үнэлгээний дүн, шалгуур, үр дүнгийн товч тайланг олон нийтэд мэдээлэх. Ингэснээр шударга байдал, итгэл үнэмшил нэмэгдэж, шүүхийн хараат бус байдалд олон нийтийн итгэл батжина.
Төслийн хэрэгжилтийг хяналт, үнэлгээ хийх:
Хуулийн төсөл батлагдсаны дараа хэрэгжилт, үр дүнг тогтмол хянах, үнэлэх механизм бий болгох. Энэ нь ирээдүйд шаардлагатай өөрчлөлт, сайжруулалтыг хийх үндэс болно.

